
I. DISPOSICIONS XERAIS
PRESIDENCIA DA XUNTA DE GALICIA

DECRETO 37/2021, do 4 de marzo, polo que se modifica o Decreto 31/2021,
do 25 de febreiro, polo que se adoptan medidas no territorio da Comunidade
Auténoma de Galicia para facer fronte a crise sanitaria, na condicion de autoridade
competente delegada no marco do disposto polo Real decreto 926/2020, do 25
de outubro, polo que se declara o estado de alarma para conter a propagacion
de infecciéns causadas polo SARS-CoV-2.

A expansion do coronavirus COVID-19 xerou unha crise sanitaria sen precedentes re-
centes. Asi, tras a elevacion pola Organizacion Mundial da Saude da situacion de emerxen-
cia de saude publica pola dita causa no nivel de pandemia internacional e a adopcion, por
algunhas comunidades auténomas como a galega, de medidas de prevencion, mediante
o Real decreto 463/2020, do 14 de marzo, declarouse o estado de alarma para a xestion
da situacion da crise sanitaria ocasionada pola COVID-19, declaracion que afectou todo o
territorio nacional, cunha duracion inicial de quince dias naturais, pero que foi obxecto de
sucesivas prorrogas autorizadas polo Congreso dos Deputados.

O levantamento dese estado de alarma, con todo, non puxo fin a crise sanitaria, o que
xustificou a adopcion de medidas como as previstas, no ambito estatal, no Real decreto
lei 21/2020, do 9 de xufio, de medidas urxentes de prevencion, contencién e coordinacion
para facer fronte a crise sanitaria ocasionada pola COVID-19, asi como as medidas de pre-
vencion que foron adoptando as diferentes comunidades auténomas. En concreto, no caso
da Comunidade Autdnoma de Galicia, a resposta a crise sanitaria foi, fundamentalmente,
ademais do mantemento da declaracion de situacion de emerxencia sanitaria efectuada
polo Acordo do Consello da Xunta de Galicia, do 13 de marzo de 2020, a adopcién, ao
abeiro da lexislacion sanitaria, ordinaria e organica, de medidas de prevencion tanto de
caracter xeral, para todo o territorio autonémico, como, de maneira especifica, a través de
diferentes ordes da persoa titular da Conselleria de Sanidade, en atencidn a evolucion da
situacion epidemioloxica e sanitaria.

Mediante o Real decreto 926/2020, do 25 de outubro, declarouse o estado de alarma
para conter a propagacion de infeccions causadas polo SARS-CoV-2. Esa declaracion
afectou todo o territorio nacional e a sua duracion inicial estendiase, conforme o disposto
no seu artigo 4, ata as 00.00 horas do dia 9 de novembro de 2020.

Conforme o artigo 2 do dito real decreto, para os efectos do estado de alarma, a auto-
ridade competente sera o Goberno da Nacion. En cada comunidade auténoma e cidade
con estatuto de autonomia, a autoridade competente delegada sera quen desempene a
presidencia da comunidade auténoma ou cidade con estatuto de autonomia, nos termos
establecidos no real decreto. As autoridades competentes delegadas quedan habilitadas
para ditaren, por delegacion do Goberno da Nacién, as ordes, resolucions e disposiciéns
para a aplicacion do previsto nos artigos 5 ao 11 do real decreto, sen que para iso sexa
preciso tramitar ningun procedemento administrativo, nin sera de aplicacién o previsto no
segundo paragrafo do artigo 8.6 e no artigo 10.8 da Lei 29/1998, do 13 de xullo, reguladora
da xurisdicidon contencioso-administrativa.

En concreto, o artigo 6 do Real decreto 926/2020, do 25 de outubro, prevé que a auto-
ridade competente delegada que corresponda podera limitar a entrada e saida de persoas
no territorio de cada comunidade autbnoma ou en ambitos territoriais de caracter xeografi-
camente inferiores a comunidade auténoma, coas excepcions previstas no artigo 6.1.

Pola sua banda, o artigo 7 do mesmo texto normativo dispdn que a permanencia de
grupos de persoas en espazos de uso publico, tanto pechados como ao aire libre, quedara
condicionada a que non se supere o numero maximo de seis persoas, salvo que se trate
de conviventes, e sen prexuizo das excepcions que se establezan en relacion con depen-
dencias, instalaciéns e establecementos abertos ao publico. A permanencia de grupos de
persoas en espazos de uso privado quedara condicionada a que non se supere o nimero
maximo de seis persoas, salvo que se trate de conviventes. No caso das agrupacions en
que se incluan tanto persoas conviventes como persoas non conviventes, o niumero maxi-
mo sera de seis persoas. Conforme o artigo 9, a eficacia desta medida nunha comunidade
auténoma producirase cando a autoridade competente delegada o determine. Ademais, o
artigo 7 recolle a posibilidade de que a autoridade competente delegada correspondente
determine, no seu ambito territorial, en vista da evolucion dos indicadores sanitarios, epi-
demioldxicos, sociais, econdmicos e de mobilidade, logo de comunicacion ao Ministerio
de Sanidade e de acordo co previsto no artigo 13, que 0 nimero maximo sexa inferior a
seis persoas, salvo que se trate de conviventes. Asi mesmo, as autoridades competentes
delegadas poderan, no seu ambito territorial, establecer excepcions respecto das persoas
menores ou dependentes, asi como calquera outra flexibilizacion da limitacion.

De acordo co artigo 8 do real decreto, a autoridade competente delegada podera limitar
a permanencia de persoas en lugares de culto mediante a fixacion de limitacién de capa-
cidade para reuniéns, celebraciéns e encontros relixiosos, atendendo ao risco de transmi-

sion que poida resultar dos encontros colectivos, sen que tal limitacion poida afectar, en
ningun caso, o exercicio privado e individual da liberdade relixiosa.

E, conforme o artigo 10 da norma, a autoridade competente delegada en cada comu-
nidade autbnoma podera, no seu ambito territorial, en vista da evolucion dos indicadores
sanitarios, epidemioldxicos, sociais, econdmicos e de mobilidade, logo de comunicacién ao
Ministerio de Sanidade, e de acordo co previsto no artigo 13, modular, flexibilizar e suspen-
der a aplicacién das medidas previstas nos artigos 6, 7 e 8, co alcance e ambito territorial
que determine.

O 29 de outubro de 2020, o Congreso dos Deputados autorizou a prérroga do estado de
alarma ata o 9 de maio de 2021. Conforme o artigo 2 do Real decreto 956/2020, do 3 de
novembro, polo que se prorroga o estado de alarma declarado polo Real decreto 926/2020,
do 25 de outubro, polo que se declara o estado de alarma para conter a propagacion de
infecciéns causadas polo SARS-CoV-2, a prérroga establecida no dito real decreto esten-
derase desde as 00.00 horas do dia 9 de novembro de 2020 ata as 00.00 horas do dia 9 de
maio de 2021, e someterase as condicions establecidas no Real decreto 926/2020, do 25
de outubro, e nos decretos que, se é o caso, se adopten en uso da habilitaciéon conferida
pola disposicion derradeira primeira do citado Real decreto 926/2020, do 25 de outubro,
sen prexuizo do establecido nas disposicidons que recolle o propio real decreto de prorroga.

En consecuencia, durante a vixencia do estado de alarma e da sua prorroga, as medi-
das previstas no Real decreto 926/2020, do 25 de outubro, deberan adoptarse na condicion
de autoridade competente delegada, nos termos previstos no dito real decreto e no real
decreto de prérroga.

Non obstante, as medidas previstas no Real decreto 926/2020, do 25 de outubro, non
esgotan todas as que se poden adoptar para facer fronte a crise sanitaria. Neste sentido,
como prevé expresamente o seu artigo 12, cada Administracion conservara as competen-
cias que lle outorga a lexislacién vixente, asi como a xestién dos seus servizos e do seu
persoal, para adoptar as medidas que considere necesarias, sen prexuizo do establecido
no real decreto.

Polo tanto, como destaca a propia exposicion de motivos do real decreto, durante a vi-
xencia do estado de alarma as administraciéns sanitarias competentes en saude publica,
no non previsto nesa norma, deberan continuar adoptando as medidas necesarias para
afrontar a situacion de emerxencia de saude publica ocasionada pola COVID-19, confor-
me a lexislacion sanitaria, en particular, a Lei organica 3/1986, do 14 de abril, de medidas

especiais en materia de saude publica; a Lei 14/1986, do 25 de abril, xeral de sanidade, e
a Lei 33/2011, do 4 de outubro, xeral de saude publica, asi como a normativa autonémica
correspondente.

Neste contexto normativo derivado do estado de alarma vixente, e ante a evolucion da
situacion epidemioldxica e sanitaria na Comunidade Autdbnoma de Galicia, ditouse o De-
creto 179/2020, do 4 de novembro, do presidente da Xunta de Galicia, polo que se adop-
tan medidas no territorio da Comunidade Autdbnoma de Galicia para facer fronte a crise
sanitaria, na condicion de autoridade competente delegada no marco do estado de alarma
declarado polo Real decreto 926/2020, do 25 de outubro, polo que se declara o estado de
alarma para conter a propagacion de infecciéns causadas polo SARS-CoV-2.

Posteriormente, ante a evolucion da situacién epidemioléxica e sanitaria na Comunida-
de Auténoma de Galicia, ditouse o Decreto 202/2020, do 3 de decembro, do presidente da
Xunta de Galicia, polo que se adoptan medidas no territorio da Comunidade Autdonoma de
Galicia para facer fronte a crise sanitaria, na condicion de autoridade competente delegada
no marco do disposto polo Real decreto 926/2020, do 25 de outubro, polo que se declara
o estado de alarma para conter a propagacién de infeccions causadas polo SARS-CoV-2.

Finalmente, coa finalidade de adaptar as medidas adoptadas a evolucién da situacion,
ditaronse o Decreto 8/2021, do 26 de xaneiro, e o Decreto 31/2021, do 25 de febreiro, polo
que se adoptan medidas no territorio da Comunidade Auténoma de Galicia para facer fron-
te a crise sanitaria, na condicién de autoridade competente delegada no marco do disposto
polo Real decreto 926/2020, do 25 de outubro, polo que se declara o estado de alarma para
conter a propagacioén de infeccions causadas polo SARS-CoV-2.

Estes decretos foron obxecto de diversas modificacions, para manter as medidas adap-
tadas a evolucién da situacion epidemioloxica e sanitaria da Comunidade Auténoma.

A evolucion da situacion epidemioldxica e sanitaria na Comunidade Auténoma de Gali-
cia fai necesario que o presidente da Xunta de Galicia adopte novas medidas na condicion
de autoridade competente delegada, sen prexuizo das que, de modo complementario e
compatible con elas, adopte a persoa titular da Conselleria de Sanidade, en exercicio das
suas competencias como autoridade sanitaria autonémica.

Asi, de acordo co informe da Direccion Xeral de Saude Publica do 3 de marzo de 2021,
obsérvase o seguinte:

En canto a situacién epidemioléxica da COVID-19 na Comunidade Auténoma de Gali-
cia, o numero reprodutivo instantaneo (Rt), que indica o nimero de contaxios orixinados
por un caso activo, segue a manterse por debaixo de 1 desde o 29 de xaneiro, o que indica
unha diminucién na transmisién da infeccion. Todas as areas sanitarias se mantefien por
debaixo do 1.

Do total de concellos de Galicia (N=313), 91 non tiveron casos nos ultimos 14 dias, o
que supon 36 mais con respecto ao dia 20 de febreiro. O numero de concellos sen casos
nos ultimos 7 dias aumentou a 165 (107 a dia 20 de febreiro).

Entre 0 19 e 0 25 de febreiro realizaronse 69.230 probas diagnésticas de infeccién ac-
tiva polo virus SARS-CoV-2 (46.280 PCR e 22.950 test de antixeno) cunha porcentaxe de
positividade a sete dias do 3,77 %, o que supon un 6,2 % menos que a reflectida entre 0 9
e 15 de febreiro, onde era do 4,02 %.

A incidencia acumulada a 7 e 14 dias é de 54 e 131 casos por cen mil habitantes, res-
pectivamente, valores inferiores aos observados o dia 20 de febreiro (88 e 239 casos por
cen mil habitantes a 7 e 14 dias, respectivamente). A diminucién da incidencia foi do 38,6
e 45,2 %, a 7 e 14 dias, respectivamente.

Atendencia diaria mostra, desde o 20 de decembro, dous tramos con tendencia oposta,
primeiro crecente a un ritmo do 6,8 % ata 0 22 de xaneiro e despois decrecente cunha por-
centaxe de cambio diario de -6,4 %, o que segue a indicar un descenso continuo, xa que
en 20 de febreiro a porcentaxe de cambio diaria observada era a mesma.

No que respecta a hospitalizacion de casos COVID-19, a media de pacientes COVID-19
en hospitalizacion de agudos nos ultimos 7 dias foi de 418,9, o que significa un descenso
de 34.9 % a respecto do informe do 20 de febreiro, no que era de 643,9. A taxa de pacien-
tes COVID19 en hospitalizacion de agudos € de 108,6 ingresados por 100.000 habitantes
nos ultimos 7 dias, cun descenso do 35 % con respecto aos ingresados hai 8 dias que
foi de 167. En canto aos ingresos COVID-19 nas unidades de criticos (UCI) nos ultimos
7 dias, a media foi de 104,9, o que supén un descenso do 36,6 % con respecto a sema-
na anterior que foi de 165,3. A taxa a 7 dias de ingresados nas UCI é de 28,3 ingresados
por 100.000 habitantes, cun descenso do 25,3 % a respecto de hai 8 dias no que era de
28,3 ingresados en UCI por 100.000 habitantes.

Respecto da situacion epidemioldxica mais concreta nos concellos de Galicia, o infor-
me sinala que nos concellos con poboacién igual ou maior de 10.000 habitantes (54), 5
presentan unha taxa de incidencia a 14 dias igual ou superior aos 250 casos por cen mil
habitantes, fronte aos 22 do informe anterior. S6 un concello acada unha taxa a 14 dias su-
perior aos 300 casos por cen mil habitantes, que é Vilanova de Arousa, o que supén unha
melloria con respecto ao dia 20 de febreiro onde eran 22 os concellos con esta taxa. No
que se refire aos concellos de menos de 10.000 habitantes (259), 23 presentan unha taxa
de incidencia a 14 dias igual ou superior aos 250 casos por cen mil habitantes (9 % do total
dos concellos), 39 menos que no informe anterior. Acadanse taxas de incidencia iguais ou
maiores a 500 casos por cen mil habitantes en 5 destes concellos (2 % dos concellos de
menos de 10.000 habitantes), 9 concellos menos que no informe anterior.

A vista dos datos reflectidos, o informe destaca que o cambio na tendencia da taxa de
incidencia segue a manterse en descenso, superado o cumio da onda o 22 de xaneiro.

O modelo de predicién mostra que a onda continuara descendendo nos proximos sete e
catorce dias. Non obstante, o informe destaca que a informacion do modelo hai que tomala
con cautela, xa que parte exclusivamente dos casos e non ten en conta as medidas de
restricidn que se estan a tomar.

O informe indica que o feito de que estea a circular cada vez mais a cepa britanica pode
influir nun aumento da transmision.

A ocupacién por pacientes COVID-19 na hospitalizacién de agudos e unidades de coi-
dados criticos segue a diminuir con respecto ao informe anterior. Non obstante, o informe
sinala que o numero de ingresos deberia baixar mais (especialmente nas unidades de
criticos) xa que un incremento na incidencia pode comprometer esta evolucion.

Os datos recollidos no informe permiten constatar que se esta a producir unha mellora
na situacion epidemioldxica, o que demostra, inequivocamente, a eficacia das medidas
adoptadas.

Atopamonos pois nun contexto de desescalada que permite seguir dando pasos de cara
a unha apertura gradual, progresiva e segura que, en todo caso, debe estar guiada polo
principio de prudencia para non comprometer os logros acadados. Non pode esquecerse
que Galicia conta cunha poboacién especialmente envellecida, e no noso territorio o virus
circulou menos que noutros territorios do Estado, polo que existe un menor nivel de inmu-
nidade natural, a espera de que o proceso de vacinacién en marcha acade os resultados

esperados. A presion hospitalaria, cun alto nimero de persoas ingresadas nas UCIl segue a
ser elevada, sobre todo en determinadas areas sanitarias. Resulta imprescindible ser cau-
telosos e permitir que as medidas adoptadas recentemente se consoliden, de tal maneira
que sexa posible ir analizando os efectos que delas deriven.

Por conseguinte, & vista do indicado no citado informe da Direccién Xeral de Saude Pu-
blica, e tras escoitar as recomendacions do comité clinico reunido para estes efectos, coa
situacion epidemioldxica e sanitaria da Comunidade Auténoma de Galicia éptase por manter,
con caracter xeral, 0 modelo de limitacions que se vifian aplicando ata 0 momento, ainda que
adaptadas a evolucién da situacion nos diferentes ambitos territoriais da Comunidade Auto-
noma. Con esta finalidade actualizase o anexo do decreto en que se relacionan os concellos
da Comunidade Autdénoma aos cales lle son de aplicacion as diferentes limitaciéns.

Asi, a mellora da situacion epidemioldxica dos concellos de Corcubién, Curtis, Pontece-
so, Moeche, O Corgo, Gomesende, A Gudifia, A Peroxa, Toques e Guitiriz determina que
pasen de estar sometidos as maximas restricions (con limitaciéns de entrada e saida dos
propios concellos e coa permanencia de grupos de persoas condicionada aos conviventes)
a incluirse nos concellos recollidos na letra C do anexo e, polo tanto, suavizanse respecto
deles as limitacions de mobilidade e admitense as reunidns de ata catro non conviventes.
Empeora, pola contra, a situacion do concello de Soutomaior, que pasa a incluirse na letra
A do anexo e, polo tanto, aplicaranselle as maximas restriccions en canto a mobilidade e
reunién, que queda limitada aos conviventes.

Por outra banda, a mellora da situacion epidemioléxica dos concellos da area sanitaria
de Ferrol que, ata agora estaban incluidos na letra B do anexo e que, polo tanto, estaban
sometidos a limitacions de mobilidade segundo as cales se restrinxia a entrada e saida
de persoas deses ambitos territoriais conxuntamente delimitados (Cedeira, Ferrol, Naron,
Neda, As Pontes de Garcia Rodriguez, San Sadurnifio, Ares, Cabanas, A Capela, Carifio,
Cerdido, Fene, Mafioén, Monfero, Mugardos, Ortigueira, Pontedeume, As Somozas e Valdo-
vifio) pasan a integrarse na letra C.

Finalmente, actualizase a listaxe dos concellos que integran os puntos 1 e 2 da letra C
do anexo, atendendo a sua evolucion epidemioléxica e tendo en conta, ademais, que nos
concellos incluidos en cada un deses puntos, a mobilidade queda limitada unicamente aos
demais concellos que estean na mesma situacion.

Dentro do contexto de desescalada gradual e progresiva antes aludido, compre indicar,
de acordo cos principios de necesidade e de proporcionalidade, en particular, que non se

modifica neste decreto a situacion das areas sanitarias da Coruna e Pontevedra, tendo en
conta fundamentalmente a situacién hospitalaria e, en particular, de ocupacion de UCI por
pacientes COVID-19, de acordo cos datos tidos en conta na elaboracion deste decreto, que
aconsellan esperar a que se produza unha melloria. Porén, as medidas vixentes respecto
destas areas seran obxecto de seguimento e de avaliacion no seguinte subcomité clinico,
co fin de garantir a sua adecuacion a situacion epidemioldxica e sanitaria, para os efectos,
de ser necesario, da sua modificacién ou levantamento nos proximos dias, se se confirma
e consolida a boa evolucién apreciada.

Aprovéitase tamén este decreto para corrixir dous erros materiais de remision adverti-
dos no Decreto 31/2021, do 25 de febreiro, polo que se adoptan medidas no territorio da
Comunidade Auténoma de Galicia para facer fronte a crise sanitaria, na condicion de auto-
ridade competente delegada no marco do disposto polo Real decreto 926/2020, do 25 de
outubro, polo que se declara o estado de alarma para conter a propagacién de infeccidns
causadas polo SARS-CoV-2.

v

Tendo en conta o indicado, a situacion epidemioldxica e sanitaria na Comunidade Au-
tébnoma de Galicia determina que procede ditar un novo decreto en que se adapten as
medidas existentes a indicada situacion.

De acordo co exposto, por proposta do conselleiro de Sanidade, e na condicion de autori-
dade competente delegada, por delegacién do Goberno da Nacion, conforme o disposto nos
artigos 2, 5, 6, 7, 8, 9 e 10 do Real decreto 926/2020, do 25 de outubro, polo que se declara
o estado de alarma para conter a propagacion de infeccions causadas polo SARS-CoV-2,

DISPONO:

Primeiro. Modificaciéon do Decreto 31/2021, do 25 de febreiro, polo que se adoptan
medidas no territorio da Comunidade Auténoma de Galicia para facer fronte a crise sani-
taria, na condicién de autoridade competente delegada no marco do disposto polo Real
decreto 926/2020, do 25 de outubro, polo que se declara o estado de alarma para conter
a propagacion de infecciéns causadas polo SARS-CoV-2

O Decreto 31/2021, do 25 de febreiro, polo que se adoptan medidas no territorio da
Comunidade Auténoma de Galicia para facer fronte a crise sanitaria, na condicién de auto-
ridade competente delegada no marco do disposto polo Real decreto 926/2020, do 25 de

XUNTA
DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




=
ES
i)
o]
)
—
[2]
&
C
IS]
o
(o2
£
i
o)
N
)
N
o
e
o
%
<
<)
>
a
X
©
)
S
O]
o]
Q
L
>
@)

DOG Diario Oficial de Galicia

DOG Num. 43-Bis Xoves, 4 de marzo de 2021 Pax. 12985

+ + +
+ + +

outubro, polo que se declara o estado de alarma para conter a propagacién de infecciéns
causadas polo SARS-CoV-2, queda redactado como segue:

Un. Modificase o numero 5 do punto primeiro, que queda coa seguinte redaccion:

«5. Non estara sometida a ningunha restricién a circulacién en transito a través dos
ambitos territoriais nos que resulten de aplicacion as limitacions previstas nos numeros 1,
2¢e3.».

Dous. Modificase o numero 1 do punto quinto, que queda coa seguinte redaccién:

«1. Establécese unha limitacion de entrada e saida na Comunidade Auténoma de Ga-
licia, salvo para aqueles desprazamentos, adecuadamente xustificados, que se produzan
por algun dos motivos previstos no niumero 4 do punto primeiro deste decreto.».

Tres. Modificase o anexo do Decreto 31/2021, do 25 de febreiro, polo que se adoptan
medidas no territorio da Comunidade Autbnoma de Galicia para facer fronte a crise sani-
taria, na condicion de autoridade competente delegada no marco do disposto polo Real
decreto 926/2020, do 25 de outubro, polo que se declara o estado de alarma para conter
a propagacion de infecciéns causadas polo SARS-CoV-2, que queda coa redaccién do
anexo deste decreto.

Segundo. Eficacia, sequimento e avaliacion

A eficacia das medidas previstas neste decreto comezara as 00.00 horas do dia 5 de
marzo de 2021.

Non obstante o anterior, en cumprimento dos principios de necesidade e de proporcio-
nalidade, as medidas deberan ser obxecto de seguimento e de avaliacién continua, co fin
de garantir a sua adecuacion a situacién epidemioloxica e sanitaria e para os efectos, de
ser necesario, da sla modificacidon ou levantamento.

Terceiro. Recursos

Contra o presente decreto podera interpoferse recurso contencioso-administrativo ante
a Sala do Contencioso-Administrativo do Tribunal Supremo, no prazo de dous meses con-
tados desde o dia seguinte ao da sua publicacion, conforme os artigos 12.1.a) e 46 da
Lei 29/1998, do 13 de xullo, reguladora da xurisdiciéon contencioso-administrativa.

Santiago de Compostela, catro de marzo de dous mil vinte e un

Alberto Nufiez Feijoo
Presidente da Xunta de Galicia

ANEXO

A. Concellos en cuxo ambito territorial queda restrinxida a entrada e saida de
persoas:

Soutomaior.
B. Ambito territorial conxuntamente delimitado formado polos seguintes concellos:

1) Ambito territorial conxuntamente delimitado formado polos seguintes concellos da area
sanitaria da Corufia: Aranga, Arteixo, Cambre, Carballo, Carral, A Corufia, Culleredo, A Lara-
cha, Malpica de Bergantifios, Mifio, Muxia, Paderne, Sada, Vilasantar, Abegondo, Bergondo,
Betanzos, Cabana de Bergantifios, Camarifias, Cee, Cerceda, Coirds, Coristanco, Dumbria,
Fisterra, Irixoa, Laxe, Oleiros, Oza-Cesuras, Sobrado, Vilarmaior, Vimianzo, Zas.

2) Ambito territorial conxuntamente delimitado formado polos seguintes concellos da
area sanitaria de Pontevedra: Barro, Cambados, Catoira, Cerdedo-Cotobade, Cuntis,
A Lama, Marin, Meafio, Meis, Ponte Caldelas, Vilaboa, Vilanova de Arousa, Bueu, Caldas
de Reis, Campo Lameiro, Forcarei, O Grove, A llla de Arousa, Morafa, Poio, Pontevedra,
Portas, Ribadumia, Sanxenxo, Vilagarcia de Arousa.

C. Concellos entre os cales esta permitida a mobilidade atendendo a sta similar
situacion epidemioléxica:

1) A Pobra do Brollén, Guitiriz, Lourenza, Porto do Son, Tordoia, Mos, Mondariz, Pazos
de Borbén, Carifio, Boboras.

2) Abadin, Alfoz, Antas de Ulla, Baleira, Barreiros, Becerrea, Begonte, Boveda, Burela,
Carballedo, Castro de Rei, Castroverde, Cervantes, Cervo, Chantada, Cospeito, Folgoso
do Courel, A Fonsagrada, Foz, Friol, O Incio, Lancara, Lourenza, Lugo, Meira, Mondofiedo,
Monterroso, Muras, Navia de Suarna, Negueira de Mufiz, As Nogais, Ourol, Palas de Rei,
Panton, Paradela, O Paramo, A Pastoriza, Pedrafita do Cebreiro, Pol, Portomarin, Quiroga,
Ribadeo, Ribas de Sil, Ribeira de Piquin, Riotorto, Samos, Sarria, O Savifiao, Taboada, Tra-
bada, Triacastela, O Valadouro, O Vicedo, Vilalba, Viveiro, Xermade, Xove, Allariz, Amoei-
ro, A Arnoia, Avion, Baltar, Bafios de Molgas, Barbadas, O Barco de Valdeorras, Beariz,
Os Blancos, Boboras, A Bola, O Bolo, Calvos de Randin, Carballeda de Avia, Carballeda
de Valdeorras, O Carballifno, Cartelle, Castrelo de Mino, Castrelo do Val, Castro Caldelas,
Cenlle, Chandrexa de Queixa, Coles, Cortegada, Cualedro, Entrimo, Esgos, O Irixo, La-

rouco, Laza, Leiro, Lobeira, Lobios, Maceda, Manzaneda, Maside, Melén, Montederramo,
Monterrei, Muifios, Nogueira de Ramuin, Oimbra, Ourense, Paderne de Allariz, Padrenda,
Parada de Sil, O Pereiro de Aguiar, Petin, Pifior, A Pobra de Trives, Pontedeva, Porqueira,
Quintela de Leirado, Rairiz de Veiga, Ramiras, Ribadavia, Rids, A Rua, Rubia, San Ama-
ro, San Cibrao das Vifas, San Cristovo de Cea, San Xoan de Rio, Sarreaus, A Teixeira,
Toén, Trasmiras, A Veiga, Verin, Vilamarin, Vilamartin de Valdeorras, Vilar de Barrio,Vilar
de Santos, Vilardevés, Vilarifio de Conso, Xinzo de Limia, Xunqueira de Ambia, Ames,
A Bana, Boimorto, Boiro, Boqueixén, Brién, Carnota, Lousame, Mazaricos, Melide, Mesia,
Muros, Negreira, Noia, Oroso, Outes, Padrén, O Pino, A Pobra do Caramifial, Porto do Son,
Rianxo, Ribeira, Santa Comba, Santiago de Compostela, Santiso, Teo, Touro, Trazo, Val
do Dubra, Vedra, Agolada, Dozén, A Estrada, Lalin, Pontecesures, Rodeiro, Silleda, Valga,
Vila de Cruces, Arbo, Baiona, Cangas, A Caniza, Covelo, Crecente, Fornelos de Montes,
Gondomar, A Guarda, Mondariz, Mondariz-Balneario, Mos, As Neves, Nigran, Pazos de
Borbén, Ponteareas, O Porrifio, O Rosal, Salceda de Caselas, Salvaterra de Mino, Tomifio,
Tui, Vigo, Cedeira, Ferrol, Narén, Neda, As Pontes de Garcia Rodriguez, San Sadurnifio,
Ares, Cabanas, A Capela, Carifio, Cerdido, Fene, Mafién, Monfero, Mugardos, Ortigueira,
Pontedeume, As Somozas, Valdovifio, Corcubion, Curtis, Ponteceso, Moeche, O Corgo,
Gomesende, A Gudifia, A Peroxa, Toques, Baralla, Guntin, Monforte de Lemos, Outeiro de
Rei, A Pontenova, Rabade, Sober, Bande, Beade, Celanova, A Merca, A Mezquita, Punxin,
Sandias, Taboadela, Viana do Bolo, Verea, Xunqueira de Espadanedo, Arzua, Dodro, Fra-
des, Ordes, Rois, Moafa, Oia, Redondela.

